
GARAIPENAREN HAMAIKA AURPEGIAK
Asko dira azken hilabeteetan ELAk irabazi dituen lan gatazkak. Hamai-

ka akordio on lortu dira, milaka eta milaka langileren lan-baldintzak
nabarmen hobetuko dituzten hitzarmenak. Batzuk handiagoak, beste 
batzuk xumeagoak, baina, azken finean, garaipenak. Harro gaude garai-
pen guzti horietaz. Gure garaipenak dira, gure jendearen garaipenak. 
Batzuetan borroka luze eta nekezen ondorioz lortutakoak; beste batzue-
tan antolakuntza eta sindikatuak enpresa ezberdinetan duen indarraren
ondorioa; eta, noski, badira ere sindikatuko zerbitzu juridiko paregabeek
epaitegietan lortutako garaipenak. Kasua edozein delarik ere, emaitza
bera da: langile-jendearen lan eta bizi baldintzak hobetzen dituzten akor-
dioak dira.

Baina, zoritxarrez, badira oraindik ere zabalik dauden gatazkak. Borro-
ka hauek mota guztietako enpresa eta sektoreetan ematen ari dira, Euskal
Herri osoan zehar. Langile hauek ez dute oraindik garaipena lortu, baina
denbora kontu hutsa da. Ziur aurki albiste on berri gehiago ditugula. Lan-
gile horietako asko ere otsailaren 10ean Bilbon egin zen ospakizunean
izan ziren. Izan ere, gaurko borrokak biharko garaipenak dira.

Langile guzti horiek egun osoko festa ederra egin zuten otsailaren
10ean Bilbon. Hona hemen egunaren laburpen bat iruditan.

